
 

 

ᐱᓕᕆᐊᖑᔪᒪᔪᖅ ᐆᒃᑑᑎ # 125127 

ᓄᓇᕗᒻᒥ ᐱᕙᓪᓕᐊᓂᖓᑕ ᐊᒃᑐᖅᑕᐅᔪᓐᓇᕐᓂᖓᓄᑦ ᕿᒥᕐᕈᔩᑦ: 17YN050 

ᓄᓇᕗᒻᒥ ᐸᕐᓇᐃᔩᑦ: 148530 

ᐱᓕᕆᐊᖑᔪᖅ ᑭᓱᓕᕆᓂᐊᕐᓂᖓ:  

ᐃᑕᕐᓂᑕᐃᑦ  ᐱᕈᖅᑐᖃᐅᒐᓛᖕᓂᒃᑦ ᓄᓇᒥ ᐱᕈᕐᑎᑦᑎᑦᓯᐊᖅᑐᑦ ᐅᔭᖃᓂ ᐊᑑᑎᖃᖅᑐᑦ ᑐᑭᓯᔾᔪᑎᒋᓪᓗᒋᑦ ᓄᓇᕐᔪᖅ 
ᐱᒋᐊᓕᓵᕐᓂᖓᓂ ᓯᓚᕐᔪᐊᑦᑕ ᓄᓇᖓᓂ ᐆᒻᒪᕕᐅᔪᓐᓇᖅᑐᑦ, ᑕᐃᒪᓗ ᑕᑯᒃᓴᐅᔪᑦ ᖃᐅᔨᓴᑦᑎᐊᕋᓱᒡᓗᒋᑦ ᐆᒻᒪᕈᓐᓇᖅᑐᑦ 
ᐊᖕᖏᓐᓇᖅᑐᒃᑯᑦ ᐆᒻᒪᕈᓐᓇᖅᑐᑦ ᑕᑯᒃᓴᐅᔪᑦ ᐱᕈᖅᐸᓪᓕᐊᔪᑦ, ᓲᕐᓗ ᐆᒻᒪᖅᐸᓪᓕᐊᔪᑦ ᐅᒡᕙᓘᓐᓃᑦ ᐸᓂᖅᐸᓪᓕᐊᔪᑦ 
ᓄᖑᐸᓪᓕᐊᓪᓗᑎᒃ, ᐆᒪᓚᐅᖅᓯᒪᔪᑦ ᓄᖑᑉᐸᓪᓕᐊᒐᑎᒃ ᑕᐃᒪᓐᓇᐃᑎᑕᐅᔪᒃᓴᐅᔪᑦ ᐃᓛᖅᓯᒪᔪᓂᑦ ᐊᑯᓯᒪᔪᓂᑦ 
ᖃᐅᔨᓴᕈᑎᑖᖑᓯᒪᕗᑦ. ᐅᑯᐊ ᒥᑭᔪᑦ ᐅᔭᖃᑦ ᐊᒻᒪᓗ ᐃᒪᐅᑉ ᐃᖃᖓᓂᕐᒥᐅᑕᕕᓃᑦ ᑕᐃᑲᓂ ᐊᖕᒫᓂ, ᖃᓂᒋᔮᓂ ᒍᐃᑦ 
ᐸᐃ [White Bay], ᕿᑭᖅᑖᓗᒃ ᐱᑕᖃᐅᖅᑐᖅ ᑕᐃᒪᑲᓂᓕᒫᖅ ᑲᓴᒃᑕᐅᓚᐅᖅᓯᒪᓐᖏᑦᑐᓂᒃ ᓱᕈᓐᖏᑦᑎᐊᖅᓯᒪᔪᓂᒃ ᓄᓇ 
ᖄᖃᖅᑐᖅ ᐱᕈᖅᑐᒐᓛᓂᒃ ᑕᒫᓂ ᓄᓇᒥ. ᖃᐅᔨᓴᕈᑎᑖᑦ ᓄᐊᑕᐅᓯᒪᔪᑦ ᓕᓐᑕ ᑲ [Linda Kah] ᑕᐃᑲᓂ 1993-ᒥᑦ 
1994-ᒧᑦ ᓄᓇᒥ ᐱᓕᕆᔭᑦᑕ ᐊᓯᐊᒍᑦ, ᓯᕗᓂᑦᑎᓂ ᐱᓕᕆᐊᖑᕙᕙᐅᖅᑐᓄᑦ ᐊᐅᓪᓗᑎᓪᓗᒍ ᓄᓇᖓ 
ᓱᕋᒃᓯᒪᓐᖏᑦᑎᐊᖅᑐᖅ ᐅᔭᖃᖏᑦ. ᒫᓐᓇᐅᓕᖅᑐᖅ ᐱᕚᓪᓕᕈᑎᖃᑦᑎᐊᓕᖅᑎᓪᓗᑕ ᐅᔭᖃᓕᕆᔾᔪᑎᓂᒃ ᓴᓇᕐᕈᑎᓂᒃ, ᒫᓐᓇ 
ᖃᐅᔨᓴᕈᓐᓇᓕᖅᑐᒍᑦ ᓄᓇᐅᑉ ᑭᓱᖏᓐᓂᒃ ᓇᓗᓇᐃᔭᑦᑎᐊᑲᓐᓂᖅᓯᒪᔪᓐᓇᖅᓯᓗᒋᑦ. ᓂᕈᐊᖅᓯᒪᔪᑦ ᖃᐅᔨᓴᕈᑎᑖᑦ ᐊᕐᕌᓂ 
ᓄᓇᒦᒃᑲᒥᒃ ᐊᑐᖅᑕᐅᓂᐊᖅᑐᑦ ᐱᒋᐊᕐᓗᒍ ᑕᒪᓐᓇ ᖃᐅᔨᓴᕐᓂᐅᔪᖅ ᐱᓕᕆᐊᖑᔪᖅ; ᑕᐃᒪᓐᓇᐅᒐᓗᐊᕐᑎᓪᓗᒍ, 
ᐊᖕᖏᓂᖅᓴᓂᒃ ᖃᐅᔨᓴᕈᑎᑖᒃᓴᓂᒃ ᐱᑕᖃᕆᐊᖃᖅᑐᖅ ᐱᓕᕆᓂᐊᕐᓗᒋᒃ ᐃᓛᖅᓯᒪᔪᖏᓐᓂᒃ ᖃᐅᔨᓇᓱᑦᑎᐊᕐᓂᐊᕐᓗᒋᑦ. 
ᕿᕐᓂᕐᓂᖓ ᓄᓇᒥ ᐱᕈᖅᑐᓂ ᑐᕌᖑᓚᐅᖅᑐᑦ ᓄᓇᒥ ᐱᔾᔪᑎᒋᓪᓗᒍ ᐃᓗᓕᐊᕐᒪᑕ ᐆᒻᒪᕈᓐᓇᖅᑐᓂᒃ ᐊᖕᖏᓇᖅᑐᑎᒍᑦ 
ᑕᑯᔭᒃᓴᐅᔪᓂᒃ.      

ᐱᔾᔪᑎᖓ ᑕᒪᑐᒪ ᐊᐅᓪᓚᖅᓯᒪᓂᕆᓂᐊᖅᑕᕗᑦ ᓂᕈᐊᕐᓗᑕ ᓄᓇᒥ ᐱᕈᖅᑐᖃᖅᑐᓂᒃ ᐊᒻᒪᓗ ᐅᔭᖃᓂᒃ ᖄᖓᓂ ᑕᒫᓂ 
ᓄᓇᒥ ᖃᓂᒋᔮᓂ ᒍᐃᑦ ᐸᐃ, ᕿᑭᖅᑖᓗᒃ. ᑎᒍᔭᒃᓴᐅᔪᑦ ᐅᔭᖃᑦ ᑲᐅᑕᐅᔭᖅᓯᒪᔪᑦ ᐅᔭᕋᑦᑎᐊᖅᓯᒪᔪᑦ ᐊᒻᒪᓗ  
ᑯᒃᑯᒃᑕᐅᓗᑎᒃ ᓄᐊᑦᑎᔾᔪᑕᐅᓂᐊᖅᑐᑦ. ᖃᐅᔨᒪᔪᒍᑦ, ᐱᑕᖃᓐᖏᑦᑐᖅ ᐅᔭᖃᓂᒃ ᐅᑯᐊ ᐅᔭᖃᑦ 
ᓴᓇᖕᖑᐊᖅᑕᐅᓲᖑᖕᒪᖔᑕ. ᐅᑯᐊ ᐃᓚᐅᔪᑦ ᑎᓴᒪᐅᓂᐊᖅᑐᑦ (4). ᐸᕐᓇᖕᓂᐊᖅᑐᒍᑦ ᐊᒻᒪᓗ ᐅᑎᕐᓗᑕ ᐊᒻᒪᓗ 
ᑕᖕᒫᖅᓯᒪᓗᑕ ᑐᐱᖅᓯᒪᓗᑕ 18 ᐅᓪᓗᓄᑦ ᑕᒫᓂ ᓄᓇᒥ. ᓄᓇᓕᖕᓂᑦ ᐃᒥᖃᕐᓂᐊᖅᑐᒍᑦ, ᐅᑯᐊᓗ ᐃᒥᕆᓗᒋᑦ ᐊᒻᒪᓗ 
ᓂᕿᓕᐅᕈᑎᒋᓗᒋᑦ. ᓴᓇᖃᑎᖃᕐᓂᐊᖅᑐᒍᑦ ᐅᑭᐅᖅᑕᖅᑐᒥ ᕿᕿᔪᓂᒃ ᖃᐅᔨᓴᖅᑏᑦ ᐋᕿᒃᓱᐃᓯᒪᓂᐊᖅᑐᑦ 
ᖃᓄᐃᓕᐅᕆᐊᖃᖅᑐᓂᒃ. ᐊᑕᐅᓯᐊᕐᓗᑕ ᖁᓕᒥᒎᓕᒃᑯᑦ ᓂᐅᔭᐅᓗᑕ, ᐱᓱᖃᑦᑕᕐᓂᐊᖅᑐᒍᑦ ᓇᒧᑐᐃᓐᓇᖅ. ᖃᓂᓛᖅ 
ᓄᓇᓕᒃ ᒥᑦᑎᒪᑕᓕᒃ (ᖃᓂᒋᔮᓂ 80 ᑭᓚᒦᑕᔅ ᐅᐊᖕᓇᖓᓂ ᑲᓇᖕᓇᖓᓄᑦ). ᓯᕐᒥᓂᒃ ᑲᓇᑕᐅᑉ ᒥᕐᖑᐃᖅᓯᕐᕕᖓ ᖃᓂᒋᔮᓂ 
40 ᑭᓚᒦᑕ ᑲᓇᖕᓇᖓᓂ ᑕᖕᒫᖅᓯᒪᕕᒋᔭᑦᑎᓂᑦ ᐊᒻᒪᓗ 100 ᑭᓚᒦᑕ ᐅᐊᖕᓇᖓᓂ ᐱᓇᖕᓇᖓᓄᑦ. 
ᓄᐊᑦᑎᓂᐊᓐᖏᑦᑐᒍᑦ ᐅᔭᖃᓂᒃ ᑲᓇᑕᐅᑉ ᒥᕐᖑᐃᖅᓯᕐᕕᖓᓂᑦ. 


